
ᒐᕙᒪᒃᑯᑦ ᓴᖅᑭᑦᓯᕗᑦ ᑮᓇᐅᔭᓕᐅᕈᑎᖃᓂᕐᒧᑦ ᐱᕙᓪᓕᐊᑎᑦᑎᔾᔪᑎᒃᓴᓂᒃ ᐸᕐᓇᐅᑎᓂᒃ 
ᐋᖅᑭᒃᓯᒪᔾᔪᑕᐅᓂᐊᖅᑐᑦ ᑎᑎᖅᑲᑦ ᑭᒃᑯᑐᐃᓐᓇᕐᓄᑦ ᐊᐃᕙᒍᑎᒃᓴᐅᓗᑎᒃ 

 
ᐃᖃᓗᐃᑦ, ᓄᓇᕗᑦ (ᐊᐃᐳᕈ 23, 2002) - ᓯᕗᓕᖅᑎ ᐹᓪ ᐅᑲᓕᖅ ᑐᓴᖅᑎᑦᑎᔪᒻᖅ ᑭᖑᓪᓕᕐᒥ 
ᐱᕙᓪᓕᐊᓂᐅᓂᐊᖅᑐᖅ ᐸᕐᓇᒍᑕᐅᓯᒪᔪᓂ ᓇᓗᓇᐃᔭᒍᑎᒋᓗᒋᑦ ᐊᒻᒪᓗ ᐊᖏᓂᖅᐹᖑᑎᑦᓯᔾᔪᑎᒋᔪᓐᓇᕐᓗᒋᑦ 
ᓄᓇᕗᒥ ᐄᓇᐅᔭᓕᐅᕈᑎᖃᕋᓱᐊᕐᒧᑦ ᐱᕙᓪᓕᐊᑎᑕᐅᔪᓐᓇᖅᑐᑦ. 
 

ᓯᕗᓕᖅᑎ ᐅᑲᓕᖅ, ᐱᖃᑎᖃᖅᑐᓂ ᐃᑯᐱᒡᕕᓕᕆᔨᒃᑯᑦ ᒥᓂᔅᑕᖓᓐᓂᒃ ᐅᓛᔪᒃ ᐊᑭᓱᒃ, ᓴᖅᑭᑎᑦᓯᓚᐅᖅᑐᑦ 
ᑖᒃᑯᓂᖓ ᓇᐅᔮᓂ ᐊᒃᓱᕉᑎᒃᓴᓕᐊᖑᓚᐅᖅᑐᑦ: ᐱᓕᕆᖃᑎᒌᖕᓂᒃᑯᑦ, ᑖᒃᑯᐊ ᒐᕙᒪᒃᑯᑦ 
ᐋᖅᑭᒃᓯᒪᔾᔪᑎᒋᓂᐊᖅᑕᖏᑦ ᐸᕐᓇᐅᑎᓄᑦ ᐋᖅᑭᒃᓲᑎᒋᕙᓪᓕᐊᓗᒋᑦ ᐸᕐᓇᒍᑎᒃᓴᓕᐊᖑᓂᐊᖅᑐᓄᑦ.  
ᑭᒃᑯᑐᐃᓐᓇᕐᓂᒃ ᑐᓴᖃᑎᒌᖃᑎᖃᕐᓂᖅ ᐱᒋᐊᑲᐅᑎᒋᓂᐊᖅᑐᖅ ᒫᓐᓇ. 
 

“ᐅᖃᐅᓯᖃᕋᑦᑕ ᑲᑎᑎᑕᐅᓂᖏᓐᓂᒃ ᓄᓇᕗᒥ ᐱᕙᓪᓕᐊᑎᑕᐅᔪᓐᓇᖅᑐᑦ ᐊᒻᒪᓗ ᐃᓄᖕᓄ ᐱᒻᒪᕆᐅᔪᖅ 
ᐃᓚᐅᑎᑕᐅᓂᒃᑯᑦ ᐱᕙᓪᓕᐊᑎᑕᐅᑎᓪᓗᒋᑦ ᑮᓇᐅᔭᓕᐅᕈᑕᐅᔪᓐᓇᖅᑐᑦ ᐊᕕᒃᑐᖅᓯᒪᓂᑦᑎᓐᓄᑦ,” ᓯᕗᓕᖅᑎ 
ᐅᖃᓚᐅᖅᑐᖅ.  “ᑖᒃᑯᐊ ᓇᐅᔮᓂ ᐊᒃᑕᕉᑎᒃᓴᓕᐊᖑᓚᐅᖅᑐᑦ ᓇᓗᓇᐃᔭᐃᔪᑦ ᐃᓚᖏᓐᓂᒃ ᐱᒻᒪᕆᐅᓗᐊᖅᑐᓂᒃ 
ᐅᖃᐅᓯᒃᓴᓂᒃ ᐃᓱᒪᒃᓴᖅᓯᐅᕈᑕᐅᒋᐊᖃᖅᑐᑦ ᐸᕐᓇᒍᑎᖃᖅᐸᓪᓕᐊᓗᓂ ᑮᓇᐅᔭᓕᐅᕈᑎᖃᕐᓂᕐᒧᑦ 
ᐱᕙᓪᓕᐊᑎᑦᑎᓂᕐᒥᑦ ᐸᕐᓇᒍᑕᐅᓯᒪᓂᐊᖅᑐᑦ ᓄᓇᕗᒥ.  ᑖᒃᑯᐊ ᑎᑎᕋᖅᓯᒪᔪᑦ ᐃᑲᔫᑎᓂᐊᖅᑐᑦ 
ᐃᓱᒪᒃᓴᖅᓯᐅᕈᑎᒋᓗᒋᑦ ᒐᕙᒪᒃᑯᑦ ᓯᕗᓪᓕᐅᑎᔭᕆᐊᖃᖅᑕᖏᓐᓄᑦ ᑮᓇᔭᓕᐅᕈᑎᖃᕐᓂᕐᒧᑦ ᐱᕙᓪᓕᐊᑎᑦᑎᓂᒃᑯᑦ, 
ᑲᔪᓯᓯᒪᑎᓪᓗᑕ ᓇᖕᒥᓂᖅ ᒪᑭᒪᔾᔪᑎᒃᓴᓕᐅᕐᓂᕐᒧᑦ. 
 

ᒥᓂᔅᑕ ᐊᑭᓱᒃ ᑎᓕᐅᕆᕗᖅ ᑭᒃᑯᑐᐃᓐᓇᐃᑦ ᐃᓚᐅᖁᓪᓗᒋᑦ ᐋᖅᑭᒃᓱᖅᑕᐅᕙᓪᓕᐊᑎᓪᓗᒋᑦ ᐸᕐᓇᒍᑕᐅᓯᒪᓂᐊᖅᑐᑦ 
ᐃᓚᐅᓗᑎᒃ ᑐᓴᖃᑎᒌᖕᓂᐅᓂᐊᖅᑐᓄᑦ (ᐋᔩᖃᑎᒌᖕᓂᕐᒧᑦ). 
 

“ᑐᓴᕈᒪᒐᑦᑕ ᖃᓄᐃᑦᑐᓂᒃ ᓄᓇᕗᒥᐅᑦ ᐃᓱᒪᒋᔭᖃᕐᒪᖔᑕ ᓴᖅᑭᔮᖅᑎᒋᐊᖃᖅᑕᑦᑎᓐᓂᒃ ᐱᕈᖅᐸᓪᓕᐊᑎᑦᓯᑎᓪᓗᑕ 
ᑮᓇᐅᔭᓕᐅᕈᑎᒋᔪᓐᓇᖅᑕᑦᑐᑎᓐᓂᒃ,” ᒥᓂᔅᑕ ᐊᑭᓱᒃ ᐅᖃᓚᐅᖅᑐᖅ. “ᐱᒻᒪᕆᐅᖕᒪᑦ ᑕᒪᒃᑯᐊ ᐃᓱᒪᒋᔭᐅᔪᑦ 
ᐅᖃᐅᓯᐅᒋᐊᖃᕐᓂᖏᑦ ᐊᒻᒪᓗ ᐃᓚᓕᐅᑎᔭᐅᒋᐊᖃᕐᓂᖏᑦ ᐱᓕᕆᖃᑎᒌᒃᐸᓪᓕᐊᑎᓪᓗᑕ. 
 

ᐅᑭᐊᒃᓵᖑᓚᐅᖅᑐᖅ ᑖᒃᑯᐊ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒪᑕ ᑕᒪᒃᑯᐊ ᑮᓇᐅᔭᓕᐅᕈᑎᒃᓴᓂᒃ ᐸᕐᓇᐅᑎᓂᒃ 
ᓴᖅᑭᑦᑎᓂᐊᕐᓂᕋᖅᑐᑎᒃ ᑭᒃᑯᑐᐃᓐᓇᕐᓅᖓᔪᓂᒃ ᑕᒫᓂ ᐊᕐᕌᒍᒥ.  ᐅᑭᐅᖑᑎᓪᓗᒍ, ᑐᕌᕐᕕᐅᔪᑦ 
ᑐᓴᖃᑎᒌᖃᑎᒋᔭᐅᓚᐅᕐᒪᑕ ᐱᖃᑎᒋᓪᓗᒋᑦ ᓇᖕᒥᓂᖅ ᐱᓕᕆᕕᖃᖅᑐᑦ ᑲᑐᔾᔨᔪᑦ, ᐃᓐᓇᒻᒪᕇᑦ ᐊᒻᒪᓗ 
ᑭᒡᒐᖅᑐᐃᔨᖏᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ  ᑖᒃᑯᐊ ᒐᕙᒪᒃᑯᑦ ᑐᓴᖅᑎᑦᑎᓚᐅᕐᒥᔪᑦ ᒫᑦᓯᒥ ᐸᕐᓇᒍᑎᖃᕐᓂᖓᑦ 
ᒐᕙᒪᒃᑯᑦ ᑕᒪᑐᒥᖓ ᓯᕗᓪᓕᐅᔾᔨᓯᒪᓂᕋᖅᑐᑎᒃ. 
 

“ᑭᐅᔾᔪᑕᐅᔪᑦ ᐱᓯᒪᔭᕗᑦ ᐱᐅᔫᓯᒪᖕᒪᑕ,” ᓯᕗᓕᖅᑎ ᐅᑲᓕᖅ ᐅᖃᓚᐅᖅᑐᖅ. “ᐅᒃᐱᕈᓱᒃᑲᒪ 
ᐃᓕᑕᕆᔭᐅᓯᒪᑦᓯᐊᕐᓂᖓᓂᒃ ᐱᒻᒪᕆᐅᓂᖓ ᑮᓇᐅᔭᓕᐅᕈᑎᖃᕆᐊᖃᕐᓂᕗᑦ ᓯᕗᓂᒃᓴᒥ ᐱᓕᕆᖃᑎᖃᕈᓐᓇᕐᓗᑕ 
ᐊᓯᖏᓐᓂᒃ ᒐᕙᒪᐅᔪᓂᒃ, ᓄᓇᕗᑦ ᑐᙵᕕᒃᑯᓐᓂᒃ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᓇᖕᒥᓂᖅ 
ᐱᓕᕆᕕᖃᖅᑐᓂᒃ ᐊᒻᒪᓗ ᓄᓇᓕᖁᑎᑦᑎᓐᓂᒃ. 
 

ᐊᔾᔨᖏᑦ ᑖᒃᑯᐊ ᓇᐅᔮᓂ ᐊᒃᓱᕉᑎᒃᓴᓕᐊᖑᓚᐅᖅᑐᑦ; ᐱᓕᕆᖃᑎᒌᖕᓂᒃᑯᑦ ᑐᓂᐅᖅᑲᐅᑕᐅᓂᐊᖅᑐᑦ ᓄᓇᕗᒥ 
ᓄᓇᓕᓕᒫᓄᑦ ᖃᐃᔪᓂ ᐱᓇᓱᐊᕈᓯᐅᓂᐊᖅᑐᓂ. 

